
KIRISH

Dissertatsiya mavzusining asoslanishi va uning dolzarbligi. So'nggi 

yillarda valyuta siyosati va tashqi savdo faoliyati sohasini takomillashtirish 

bo'yicha ko'rilgan chora-tadbirlar mamlakatimiz iqtisodiyotiga xorijiy 

investitsiyalarni jalb qilish, eksport salohiyatini oshirish, zamonaviy, eksportga 

yo'naltirilgan ishlab chiqarishlarni hamda kichik biznes va xususiy tadbirkorlik 

sub’ektlarini barqaror rivojlantirishga xizmat qildi.

Shu bilan birga, valyuta muomalasi sohasining haddan ziyod ma'muriy 

tartibga solinishi alohida tarmoqlar va xo'jalik yurituvchi sub'ektlar uchun imtiyoz 

va preferensiyalarning asossiz ravishda kam samarali bodgan tizimini 

shakllantirdi, biznes yuritishda teng bodmagan shart-sharoitlarning vujudga kelishi 

va raqobatning bozor tamoyillari buzilishiga olib keldi, xorijiy investitsiyalarni 

jalb qilishda. tovarlar va xizmatlar eksporti samaradorligini pasaytiruvchi omilga 

aylandi1.

Valyuta siyosati doirasida yuzaga kelgan bu kabi nomutanosibliklar sohani 

1 iberallashtirish zaruratini keltirib chiqardi. Zero, valyuta siyosati makroiqtisodiy 

ko‘rsatkichlar barqarorligini ta’minlashi barobarida mamlakatda qulay 

ishbilarmonlik muhitini shakllantirishda ham muhim indikator hisoblanadi. Bu 

borada, 0 ‘zbekiston Respublikasi Prezidenti Shavkat Mirziyoyev quyidagilarni 

tadddlab o'tdi: ‘‘Valyuta siyosati biznes va iqtisodiyotni rivojlantirish 

manfaatlariga to iiq  xizmat qilishi, investitsiya faoliyatiga ijobiy turtki berishi 

lozim”2.

Bugungi kunda valyuta siyosatini liberallashtirish bo‘yicha amalga 

oshirilayotgan islohotlar sharoitida sohadagi mavjud muammolarni yechimiga 

qaratilgan ilmiy asoslangan taklif va tavsiyalar hamda xulosalarni o‘z ichiga olgan 

tadqiqotlarning olib borilishi muhim sanaladi. Bu esa, tadqiqot ishi mavzusining 

dolzarbligini belgilab beradi.

1 0 ‘zbekiston Respublikasi Prezidentining 2017 yil 2 sentabrdagi “Valyuta siyosatini liberallashtirish bo’yicha 
birinchi navbatdagi chora-tadbirlar to'g'risida',gi PF-5177-sonli Farnioni.
2 0 ‘zbekiston Respublikasi Prezidenti Shavkat Mirziyoyevning Oliy majlisga murojaatnomasi. 0 ‘zbekiston Milliy 
axborot agentligining rasmiy veb-sayti -  www.uza.uz

http://www.uza.uz

